Аб узаемадзеянні бібліятэк г.Мінска з нацыянальнымі 
культурнымі таварыствамi (аб’яднаннямi)

Загад Міністэрства культуры Рэспублікі Беларусь ад 03.12.1993 № 94

3 улікам шматлікіх хадайніцтваў таварыстваў нацыянальных культурных меншасцей па пытаннях аказання iм садзейнічання ў арганізацыі асветніцкай дзейнасці i ў мэтах выканання Закона "Аб нацыя​нальных меншасцях у Рэспубліцы Беларусь" загадваю:
1. Арганізаваць на базе дзяржаўнай сеткі бібліятэк г.Мінска правядзенне эксперымента, накіраванага на сумесную з нацыянальнымі культурнымi таварыствамі (аб’яднаннямі) дзейнасць па збору і распаўсюджванню інфармацыі, звязанай з гісторыяй і культурай нацыянальных меншасцей.

2. Упраўленню культуры Мінгарвыканкама:

2.1. Па узгадненню з кіраўнікамі нацыянальных культурных меншасцей (аб’яднанняў) вызначыць i замацавапь за кожным з iх адпаведную гарадскую бібліятэку для аказання садзейнічання ў арганізацыі культурна-асветніцкай дзейнасці.

2.2. Устанавіць парадак і ўмовы выкарыстання памяшканняў бібліятэк для правядзення адпаведных мерапрыемстваў нацыянальных культурных таварыстваў (аб’яднанняў) – кніжных выстаў, .літаратурных вечароў, прэм’ер кніг і да т.п.

2.3. Зыходзячы з аналізу попыту на літаратуру на мовах нацыянальных меншасцей, прадугледзець яе набыццё прапарцыянальна сродкам дзяржаўнага бюджэту, якія выдзяляюцца бібліятэкам на камплектаванне фондаў.

3. Устанавціь, што прадастаўленне памяшканняў бібліятэк для правядзення нацыянальнымі культурнымі таварыствамі (аб’яднаннямі) акцый палітычнага характару не дапускаецца.

4. Рэкамендавапь кіраўнікам бібліятэк заключаць з таварыствамi (аб’яднаннямі) дагаворы аб сумеснай дзвйнасці, у якіх прадугледжваць парадак прадастаўлення памяшканняў на бясплатнай аснове, удзелу членаў гэтых арганізацый у дзейнасці бібліятэк па абслугоўванню чытачоў, перадачу таварыствамi (аб"яднаннямi) бібліятэкам кніжных калекцый, камплектаў кніг у дар, або ў часовае выкарыстанне i да т.п.

5. Даручыпь аддзелу ўстаноў культуры i народнай творчасці міністэрства (Стружэцкаму Т.I.) арганізаваць кантроль эа выкананнем гэтага эагаду i вырашэння ва ўстаноўленым парадку арганізацыйна-тэхнiчных пытанняў узаемадзеяння бібліятэк i нацыянальна-культурных таварыстваў (аб"яднанняў) з мэтай падпарадкавання iх адпаведным палажэнням i iнструкцыям.

Першы намеснік Мiнiстра У.А. Гiлеп

